
ИЖТИМОИЙ-СИЁСИЙ ЛЕКСИКАНИНГ СОЦИОЛИНГВИСТИК АСПЕКТИ 

Аннотация. Сиёсий тил сиёсий тилшуносликнинг асосий тушунчаларини ёки сиёсий мулоқотга 
алоқадор лингвистик сиёсатшуносликни англатади. Ижтимоий-сиёсий лексика ҳозирги адабий тилнинг 
махсус лексик ва фразеологик қуйи тизими сифатида сиёсий тилнинг таянчи вазифасини бажаради. 
Ижтимоий-сиёсий терминология махсус лексиканинг ядроси сифатида оммавий онгда дунёнинг 
ижтимоий-сиёсий тасвирини яратиш учун махсус тил воситаларига эга бўлган махсус ахборот таъсир 
тилидир. Ушбу мақолада ижтимоий-сиёсий лексиканинг социолингвистик аспект доирасидаги назарий 
қарашларга мурожаат қилинган. 

Калит сўзлар: сиёсат, тил, матбуот, публицистика, тил сиёсати, терминология, социолингвистика 

СОЦИОЛИНГВИСТИЧЕСКИЙ АСПЕКТ ОБЩЕСТВЕННО-ПОЛИТИЧЕСКОЙ 
ЛЕКСИКОНЫ 

 
Аннотация. Политический язык относится к основным понятиям политической лингвистики или 

лингвистической политологии, связанным с политической коммуникацией. Общественно-политическая 
лексика выступает опорой политического языка как особой лексико-фразеологической подсистемы 
современного литературного языка. Общественно-политическая терминология как ядро специальной 
лексики представляет собой язык особого информационного воздействия со специальными языковыми 
средствами создания социально-политической картины мира в общественном сознании. В статье 
рассматриваются теоретические взгляды на социально-политический лексика в социолингвистическом 
аспекте. 

SOCIOLINGUISTIC ASPECT OF SOCIO-POLITICAL LEXICON 

 
Abstract. Political language refers to the basic concepts of political linguistics or linguistic political science 

related to political communication. Socio-political lexicon acts as a support of political language as a special lexical 
and phraseological subsystem of modern literary language. Socio-political terminology as the core of a special 
lexicon is a language of special information influence with special language tools for creating a socio-political 

image of the world in the public mind. This article addresses the theoretical views of the socio-political lexicon 
within the sociolinguistic aspect. 

Key words: politics, language, press, journalism, language policy, terminology, sociolinguistics 

Кириш. Маълумки, тилшунослик соҳалари орасида жамиятдаги ўзгаришларга 

мутаносиб равишда ўзини янгилаб турувчи, янгиланишларга нисбатан тез ва тайёр 

турувчи соҳа лексикология ҳисобланади. Зеро, “Ҳар бир тил ўзининг муайян луғат 

таркибига эга бўлиб, жамиятдаги ижтимоий-сиёсий ўзгаришлар ёки иқтисодий-сиёсий 

ҳаётнинг ривожланишини ўзида акс эттиради, жамият ривожланиши билан ҳамоҳанг 

тараққий этади. Тиллар халқларнинг ўзаро савдо-сотиқ, маданий алоқа, миграция 

жараёни, ҳатто давлатлар ўртасидаги уруш ва ҳоказолар таъсирида ҳам стихияли тарзда 

омихталашади ҳамда тараққий этади. Буэсауларнинг дифференциация ёки интеграция 

ҳодисалари асосида амалга ошади”[Шукуров О.У. 2020:63]. 

Тилнинг ривожланиш жараёни, асосан, ички омил, шунингдек, ташқи омиллар 

ҳисобига кенгайишидан иборат. Бугунги кун тиллараро глобаллашув жараёни сабаб 

дунё тиллари луғат таркибининг бойиб боришида экстралингвистик факторнинг 

фаоллашганини ҳам алоҳида таъкидлаб ўтиш жоиз. Халқ бу – муайян мамлакатнинг 

барча аҳолиси, ижтимоий, этник бирлигини ташкил этса, миллат эса тарихан ташкил 

топган; тили, ҳудуди ва маданиятининг умумийлиги асосида бирлашган жамоа 

ҳисобланади. Зеро, тил бу тизим ва унинг тадқиқи ниҳоятда  қийин жараён. Тилнинг 

моҳиятини англашни махсус техника ва фикрлаш орқали эришиш мумкинлиги 

тадқиқотчилар томонидан фикрлар билдирилган. 

Таъкидлаш жоизки, тилнинг эволюцион ҳолати жамият тараққиёти билан 

боғлик. Жамиятдаги барча ўзгаришлар тилда акс этади ва тилдаги юз бераётган 

ўзгаришларга жамиятнинг онгли аралашуви зарур деган ғояни  илгари суришга асос 

солиш зарур.  Бу ўз ўрнида “тил сиёсати” тушунчаси билан боғлиқ. Бирон-бир тил ва 

халқни бир-биридан айро ҳолда тасаввур этиш номумкин юмушдир. Зеро, “Тилсиз халқ 

ва халқсиз тил тушунчалари моҳиятдан мутлақо маҳрумдир. Халқ тилнинг тилло 

бешигида балоғатга етади, тил эса ўз соҳиби бўлмиш халқнинг қалбидан куч олади, 

унинг ардоғида тароват топади. Тил халқ бирлигининг, халқ эса тил барҳаётлигининг 

пойдор посбонидир”[Махмудов Н. 2012:47]. 

Ҳар қандай миллатнинг асосий белгилари орасида тил фактори мавжуд ва бу 

давлатнинг халқаро майдондаги имижини кўрсатади.  Шундай экан, бу муаммони яхлит 

тадқиқ этиш  тилшуносликнинг ижтимоий фанлар билан муайян жабҳада ўзаро 

яқинлашуви натижасида  «Медиалингвистика» ва «Социолингвистика» йўналишлар 

доирасида тадқиқ этишни талаб этади. Чунки  публицистик услубнинг тадқиқи ўта 

мураккаб бўлган ижтимоий-сиёсий мулокот жараёнининг асл моҳиятини ва ўзига хос 

қонуниятларини атрофлича ўрганиш имконини беради.  

Тил ва сиёсат кўп қиррали мавзу. Уни фақат сиёсат тили ҳодисасининг 

мавжудлиги ва унинг лингвистик мақомини белгилаш факти билан чеклаб бўлмайди. 

Шу ўринда, олимлар томонидан нутқнинг ижтимоий хосланиши, яъни 

дифференциялашуви масаласи ҳам социолингвистиканинг ўрганиш объектига кириши 

борасида жуда кўп фикрлар берилган[Найман Е.А. 2004:22]. Медиада нутқнинг 

ижтимоий хосланиши деганда, аудиториянинг ижтимоий келиб чиқиши гендер 

хусусияти ҳамда қизиқиши, дунёқараши билан боғлик нутқ амали, уларнинг ўзига хос 

лисоний ва нолисоний хусусиятлари тушунилади.  

Сиёсий соҳанинг лексик-семантик тил тизимида акс этиши сўнгги пайтларда 

нафақат сиёсий воқеликни акс эттириш воситаси сифатида, балки сиёсат соҳасининг 

таркибий қисмлари сифатида қаралаётган ижтимоий-сиёсий лексика муаммосини ҳал 

қилишни ўз ичига олади. 

Сиёсий фаолият жамият ҳаётида доимо алоҳида ўрин тутган. Мамлакатнинг 

халқаро майдондаги ўрни, бошқа давлатлар билан муносабатлари, жаҳон хамжамияти 

фаолиятидаги ўрни маълум бир сиёсий позиция ёки вазиятга боғлиқ. Шу билан бирга, 

мамлакат имиджини аниқлашда ушбу давлатларнинг сиёсий раҳбарлари томонидан 

жаҳон ҳамжамиятига тақдим этилиши муҳим роль ўйнайди. Сиёсатчилар чиқишлар 

орқали ҳам халқаро хамжамиятга, ҳам ўз мамлакати фуқароларига мурожаат қилиш 

имкониятига эга бўладилар[Тибинько, Н.Д. 2011: 134–137]. 

Шуни алоҳида таъкидлаш жоизки, публицистик услубнинг социолингвистик 

тадқиқот марказига олиб кириш ва уни атрофлича, тўла-тўкис тадқиқ этиш нафақат 

тилшунослар балки, журналистикани ҳам қизиқтирадиган муҳим вазифалар қаторига 

киритилади. Бунга, ОАВда   ахборотни қайта тайёрлаш ва аудиторияга узатиш ва ушбу 

жараёнининг ўта мураккаб, серқирра эканлиги, инсонлар  ахборот оқимида рухий, 

миллий, ижтимоий, худудий жиҳатларига эга эканлиги сабаб бўлади. Зеро, милий 

тилнинг ижтимоий хосланишлари шу тилда сўзлашувчиларнинг ижтимоий ҳолати 

билан боғлиқ бўлади. 

Уильям Лабов социолингвистика асосчиларидан бири ҳисобланади. У 

социолингвистикага  тил ўзининг ижтимоий матнида, деб таъриф беради[Labov W. 

1974:147]. 

Тилшунос олим Э.Д.Поливанов тилнинг ижтимоий томонларига эътибор қаратар 

экан, социолингвистиканинг қуйидаги мезоний хусусиятларини кўрсатган:  

1) тил ижтимоий-тарихий факт сифатида тавсифланади; 

2) тиллар ва диалектлар социологик нуқтаи назардан тавсифланади, 

тавсифлашда янги тушунчалар, масалан, ижтимоий гуруҳ диалектлари ва бошқалар 

қўлланилади; 

3) мулоқот воситаси сифатида қараладиган тилга баҳо берилади; 

4) ижтимоий-иқтисодий ва лингвистик ҳодисаларнинг сабаб-оқибат 

муносабатлари таҳлил қилинади; 

5) мавжудлик учун кураш воситаси сифатида тилни (ва унинг индивидуал 

томонларини) баҳолаш таҳлили;  

6) тил эволюциясининг маданият тарихи билан боғлиқ умумий типологик 

схемаси қурилади;  

7) социологик тилшуносликнинг амалий масалалари кўриб чиқилади: 

[Поливанов Е.Д. 1968:186] 

Замонавий социолингвистика тилга таъсир қилувчи барча хилма-хил омилларни 

ҳисобга олган холда, тилнинг ижтимоий табақаланиш тузилишини ва жамият 

тузилишини ўзаро боғлиқ (лекин изоморф эмас) шаклланишлар деб хисоблайди. 

Тилнинг ижтимоий табақаланишининг тузилиши кўп қирралидир. У синфий, касбий, 

демографик, ижтимоий-маданий, психологик белгиларни ўз ичига олади. Жамоанинг 

барча тил ресурслари томонидан шакллантирилган ягона ижтимоий-коммуникатив 

тизимда таркибий қисмларнинг ўзаро боғлиқлиги функционал бир-бирини тўлдирувчи 

хусусиятга эга бўлиб, тизимни муносабатларини ички тизимлар эмас, балки ижтимоий 

алоқалар ўрнатадилар[Щерба JI.B.1957:105]. 

Махаллий ва хорижий тилшуносликдаги социолингвистик тадқиқотларнинг 

ривожланиши ижтимоий амалиёт эхтиёжлари туфайли юзага келган[Швейцер А.Д. 

1978:7]. Оммавий ахборот ва тарғибот воситаларининг фаолиятини, уларнинг 

жамиятнинг турли қатламларига таъсири самарадорлигини ўрганиш ана шундай 

эхтиёжлардан биридир.   

Публицистиканинг матбуот социолингвистикасига бевосита боғлиқлигининг 

яна бир тамойили унинг халқчиллигидир. Матбуот доимо халқ манфаатларини 

ифодалайди ва ҳимоя қилади, улар билан тушунарли тилда мулоқот қилади, ўз ўрнида 

бу матбуот халқ оммаси ёрдамида яратилади.     

Сиёсий нутқ фаолияти борасида ўзига хос мақсадли йўналтирилганлиги ва нутқ 

харакатлари билан оммавий сиёсий нутқ жанрига боғлаш имконини беради.  

 Е.И. Шейгалнинг ёзишича сиёсий хужжатларни ўқимайдиган, нутқ ва 

чиқишларнинг асл матнлари билан таниш бўлмаган, сиёсатни асосан оммавий ахборот 

воситалари орқали ишлов берилган, ажратилган шаклда қабул қиладиган ўртача инсон 

учун сиёсат сюжетлар (сайловлар, ташрифлар, ҳукуматнинг истеъфоси, уруш, 

музокаралар, жанжал) сиёсий ҳикоянинг, баённинг асосини ташкил қилади, бунда биз 

маълум бир сиёсий воқеа атрофида тўпланган турли жанрдаги дискурсив 

шаклланишлар йиғиндисини тушунамиз[Шейгал Е.И.2000:305]. 

Прагматик аспектда коммуникация жараёнида таъсир функцияси алоҳида 

қизиқиш уйғотади. Америкалик социолог Г.Гербер оммавий комуникациянинг 

ижтимоий аҳамиятли таъсирини жамиятнинг маълум ижтимоий қатламлари – 

сиёсатчилар, рақобатбардош ижтимоий институтлар, реклама берувчилар, экспертлар 

ва оммавий аудитория белгилайди деб ҳисобланган[Gerbner G.1972:58]. Коммутатор 

оммавий аудитория томонидан идрок қилинадиган матнда факт ёки реал ҳодисани акс 

эттириш механизмининг асосий бўғинидир. Ҳақиқий воқеа ёки фактнинг ўзига хослиги 

ва тингловчилар томонидан идрок этилган хабар матни қандай маълумот 

танланганига, матн қанчалик эҳтиёткорлик билан таҳрирланганига, муайян алоқа 

канали учун мўлжалланганлигига ва қандай алоқа воситаларидан фойдаланганига 

боғлиқ. 

Оммавий ахборот воситалари орқали онгни манипуляция қилиш   мақсадидан 

келиб чиқиб объектларга белгили тил бирликлари контекстга киритилади ҳамда бу 

бирликлар орқали уларнинг идрок этишларида ушбу контекстнинг тасвирини турли 

ахборот (ишончли ва ишончли бўлмаган) орқали ўзгартирилишга эришилади. 

Медиаматнлар воқелик ҳамда  ҳаракатларининг боғланишини амалга оширилишида, 

воқелик ғояси манипулятор хоҳлаган йўналишда бўлади. Демак, бу ҳолат “...объектнинг 

хулқ-атвори, хатти-харакатларига ҳам таъсир қилади ва объектлар ўз хоҳишларига 

тўлиқ мос равишда ҳаракат қилишларига ишонч ҳосил қилади. Манипуляторнинг 

мақсади – объектнинг танловга юмшоқ ёндашувидир. Лекин бу танлов эркин ва онгли 

равишда амалга оширилган танлов эмас[Ухванов И.Ф. 2000:98].  Сиёсий дискурсда 

маълумотларни тақдим этиш услубига кўра манипуляциянинг қуйидаги турлари 

ажратилади[Тибинько, Н.Д. 2011:134-137]: 

1. Референциал манипуляция, бу ҳолда денотатнинг образи воқеликни 

билдириш жараёнида бузиб кўрсатилади: 

– фактик манипуляция – ёлғон, фактларни бузиб кўрсатиш, нотўғри талқин 

қилиш, муболағалар, камчиликлар, ноаниқлик яратиш; 

2. Мулоқот постулатлари бузилган аргументатив манипуляция: 

–  матнинг ривожланиш мантиғини ёки матнинг яхлитлигини бузиш 

(жавобдан, мавзудан қочиш); 

–  исботлаш, далил келтириш маъсулиятидан бўйин товлаш, ўз нуқтаи 

назарини исботлаш талаб қилмайдиган шаклда формулировка қилиш (изоҳлаш) ёки 

нуқтаи назарни тўлиқ тасдиқловчи ахборотнинг тўлиқ шаклини келтирмаслик, хусусан 

аниқлик миқдорий кўрсатгичларини ўтаказиб юбориш ва ноаниқлик 

квалификаторларини (сараловчиларини) киритиш. 

–  мантиқий кодларни ниқоблаш, яшириш, масалан, тасдиқни олдиндан тахмин 

ёки импликация сифатида яшириш, нотўғри далиллар.  

Нутқ ишлаб чиқаришдаги ижтимоий омилларни ҳисобга олиш ва тавсифлаш 

бугунги кунда социолингвистик тадқиқотларнинг зарурий шартларидан биридир. 

Шахснинг нутқий хулқ – атворига таъсир этувчи қуйидаги омиллар ажратиб 

кўрсатилади: ижтимоий табақа, ёш, маълумот, касб, яшаш жойи, жинс, алоқа канали, 

муҳит, мулоқот мавзуси, шакли, мақсади, мулоқот характери.  

Шуни алоҳида қайд этиш лозимки, замонавий социолингвистика доирасида 

тилнинг ижтимоий томонларини тавсифловчи тушунчалар тизими ишлаб чиқилган. 

Улар орасида: тилҳамжамияти, тилкоди, ижтимоий-коммуникативтизим ва тил вазияти 

ажратилади.  

Публицистика алоқа жараёнларини ўрганиш, ижтимоий ўзаро таъсирларини 

таҳлил қилиш нуқтаи назаридан алоҳида қизиқиш уйғотади. Ижтимоий ўзаро 

таъсирларни таҳлил қилиш билимлар тизимини ўрганиш билан боғлиқ. Билимларни 

авлоддан-авлодга ўтказишда дунёда содир бўлаётган воқеаларни хужжатли аниқлик 

билан акс эттирувчи журналистик матнлар муҳим роль уйнайди. Шу билан бирга, улар 

дунёнинг ҳам актуал, ҳам мифологик тасвирини оммавий аудиторияга етказиши 

мумкин.  

Шундай қилиб, матбуот аниқ мафкуравий қарама-қаршиликка эга бўлиб, ўзининг 

лингвостилистик тизими тубида оддий фуқораларнинг дунёқарашига таъсир 

кўрсатувчи кўплаб риторик воситалар яъни риторик савол, савол ва нутқ 

демогогиясининг намуналарини ишлаб чиқди.  Фақат ошкоралик даврида “матн қабул 

қилувчининг онгида дунё моделини, тасвирини қанчалик ўзгартиришга” қодир 

эканлигига кўпчилик амин бўлди[Маслоу А.Х.1964:59].  Кўриниб турибдики, бу ҳолда 

матн нафақат публицистик асарни, балки сиёсий-ғоявий, қадрий-маданий воқеликни 

ҳам англатадики, булар кенг контекстуал макон бўлиб, уларда мазмун-маъно табиати 

аниқланади [Лысакова И.П.2005:43]. 

Ижтимоий лингвистика бугунги кунда тилшунослик, социология, ижтимоий 

психологиянинг сўнгги ютуқларини ўзлаштириб, фанлараро йўналиш сифатида 

ривожланмоқда. Ижтимоий ва лингвистик фактлар ўртасидаги сабаб–оқибат 

алоқаларини ўрганар экан, тадқиқотчилар лингвистик таҳлилда социология фанининг 

жамиятнинг ижтимоий тузилиши, ижтимоий вазият, ижтимоий фаолият соҳаси, 

ижтимоий роль, ижтимоий норма каби тушунчаларидан  фойдаланадилар. Сиёсий тил 

сиёсий тилшуносликнинг асосий тушунчаларини ёки сиёсий мулоқотга алоқадор 

лингвистик сиёсатшуносликни англатади. Ижтимоий-сиёсий лексика ҳозирги адабий 

тилнинг махсус лексик ва фразеологик қуйи тизими сифатида сиёсий тилнинг таянчи 

вазифасини бажаради. 

Шундай қилиб, ижтимоий-сиёсий терминология махсус лексиканинг ядроси 

сифатида оммавий онгда дунёнинг ижтимоий-сиёсий тасвирини яратиш учун махсус 

тил воситаларига эга бўлган махсус ахборот таъсир тилидир. Бинобарин, ижтимоий-

сиёсий терминлар информацион жиҳатдан тўйинган тил бирликлари сифатида 

коммуникатив жиҳатдан талабга эга бўлиб, дунёнинг ижтимоий-сиёсий манзарасини 

бойитишга хизмат қилади. 

